
GOUVÈNÈ CUOMO ANONSE FINANSMAN POU TRANSPÓTASYON PIBLIK KÓM YON PATI NAN NOUVO 

PWOJÈ PON NY 

 

 

Gouvènè Cuomo jodia te anonse ke Bidjè Eta 2014-2015 afekte $20 milyon dola pou sipòte 

enplemantasyon rekòmandasyon pa Fòs Travay Transpòtasyon Piblik pou Nouvo Pon NY (MITTF). 

Rekòmandasyon yo gen ladan yon varyete amelyorasyon pou sipòte yon sistèm tranzit otobis rapid 

(BRT) ant konte Rockland ak Westchester ki pral ogmante pakou transpò piblik nan apeprè 10,150 moun 

pa chak nan rejyon an epi koute sou kantite tan vwayaj nan apeprè 20 a 25 pousan. 

 

Gouvènè Cuomo egalman te anonse aplikasyon eta pou yon $26.7 milyon dola pou yon envestisman 

transpòtasyon kap Jenere Relans Ekonomik (TIGER) ki matche sibvansyon atravè Depatman 

Transpòtasyon Etazini pou bay sipò adisyonèl pou sistèm BRT ak lòt rekòmandasyon MITTF yo. 

 

“Nap envesti nan enplemante nouvo nouvo transpò piblik nan konte Westchester ak Rockland pou fè 

Nouvo Pon NY la yon pi gwo byen pou vwayajè yo nan rejyon an,” Gouvènè Cuomo te deklare. “Nou te 

fè pwojè sa ale delavan nan yon ritm ekstraòdinè avèk yon nivo patisipasyon kominote san parèy, e 

mwen aplodi manm MTTF yo paske yo te ofri solisyon pratik pou amelyore opsyon tranpò lokal la 

pandan nap kontinye bati nouvo pon an ki enpòtan anpil pou enfrastrikti ak ekonomi eta nou an.” 

 

31 manm panèl la konpoze de ofisyèl ki eli yo nan konte Westchester, Rockland ak Putnam, ansanm 

avèk espesyalis nan transpòtasyon, planifikatè pwofesyonèl defansè transpòtasyon ak lòt moun ki gen 

enterè nan rejyon an. Li te ko-prezide pa Direktè Egzekitif Otorite Thruway Eta New York Thomas 

Madison ak Komisyonè Depatman Transpòtasyon Eta New York Joan McDonald. 

 

Ko-prezidan MTTF Joan McDonald te deklare, “Depatman Transpòtasyon Eta New York ap pran 

direksyon nan pwojè transpò enteresan sa a. Kounye a nou genyen yon plan ki reyalizab pou mete 

anplas ak finansman pou pwogram lan ak fonksyonman l. Mwen vle remèsye Gouvènè a pou lidèchip li 

sou kesyon enpòtan sa a ak manm MTTF yo paske yo te bay tan, ekspètiz, ak lide yo.” 

 

Ko-Prezidan MTTF Thomas Madison te deklare, “Nouvo Pon New York la gen ladan plizyè santèn milyon 

dola pou asire ke okenn opsyon transpò pa ekskli nan nouvo konstriksyon an, e BRT se yon premye etap 

lojik ak pratik. Gwoup travay la te travay ansanm pou kolabore sou yon seri solisyon ki gen bon sans ki 

pral ede reyalize objektif pou fè plis chofè itilize transpò piblik lè nouvo pon ki ranplase Tappan Zee a 

ouvè e nan ane kap vini yo.” 

 

MTTF te rekòmande yon nouvo sistèm transpò otois rapid (BRT) ki pral anplas lè nouvo pon an ouvè nan 

2018. Si tout rekòmandasyon yo enplemante, nouvo sistèm BRT estime pou ogmante achalandaj 

vwayajè yo pa 10,150 moun pa jou nan rejyon an ak koupe tan vwayaj yo apeprè 20 a 25 pousan. 

 

Pwogram ki pwopoze pa MTTF la se yon pwojè ki konpetitf anpil e eta te mete ansanm yon aplikasyon 

pou pwogram sibvansyon USDOT TIGER pou ede finanse sistèm BRT a, enkli amelyorasyon nan wout 

lokal yo, zòn atant ak anbakman, ak amelyore teknoloji jesyon trafik. 

 

Aplikasyon sibvansyon TIGER a gen ladan eleman pwojè akoutèm ki annaprè yo: 

• Nouvo estasyon otobis avèk ekipman ak koneksyon amelyore pou pyeton yo, 

• Yon “Kòridò Entelijan “ sou Wout 59 avèk teknoloji ki baze sou amelyorasyon sikilasyon an, 

• Yon “boulva tranzit” sou wout 119 nan White Plains ki pèmèt otobis yo kouri pi vit, e; 

• Ranp ki mezire nan zòn I-287 pou jere konjesyon ak omgante vitès transpò, fyabilite ak 

efikasite. 

 

MTTF, te etabli nan demann Gouvènè Cuomo nan Desanm 2012, te gen responsabilite pou fè 

rekòmandasyon ki fiskalman fyab ak satisfè bezwen transpò nan rejyon an, sible gwo koridò rezidansyèl, 

komèsyal ak travay. Gwoup la te pibliye rapò final li nan 28 fevriye 2014 e li gen ladan sa ki annaprè a: 

 

Rekòmandasyon akoutèm pou pwochen senkan kap vini yo 

• Nouvo estasyon ak machin BRT 

• Sistèm Priyorite Siyal Transpò wo teknoloji  

• Wout Lizib, Senp  

• Liy Tranzit dedye  

• Kontwòl konjesyon sou I-287: Ramp Metering  

• Amelyorasyon Siyal Trafik  

• Wout 59 “Kòridò Entelijan” 

• Aksè White Plains ak zòn Etid Stasyon an  

• Kòridò konsèvasyon Etid  

• Rekonstriksyon Interchange 10 / Etid Sid Nyack  

• Nouvo Etid I-287/87 Interchange 14X  

• Pwogram Demann Transpòtasyon ak Jesyon  

• Devlopman Transpò Oryante  

• Amelyorasyon sèvis fewovyè West-of-Hudson 

 

Rekòmandasyon a mwayen tèm, pou jiska 15 ane apre nouvo Pon NY  

• Redevlopman Estasyon White Plains  

• Rekonstriksyon Interchange 11  

• Amelyorasyon sèvis fewovyè West-of-Hudson  

• Stasyon An-liy BRT nan Sant Palisad 

• Nouvo estasyon BRT nan zòn wout ki pwopoze yo 

• Elaji etablisman wout ak park nan konte Rockland 

 

Rekòmandayon alontèm, pou 15 ane oswa plis apre nouvo Pon NY la ouvè 

• Sèvis Pasaje nan liy West Shore  

• Opsyon sèvis fewovyè East-West (Limyè ray tren oswa tren banlye) 

 

MTTF te rankontre 12 fwa ant fen 2012 ak nan kòmansman 2014 pou delvope rekòmandasyon transpò 

piblik li yo. Anplis, 18 sesyon travay te òganize avèk moun ki gen enterè nan kominote lokal la pou plis 

rafine pwopozisyon an. 

 

Ou kapab jwenn rapò konplè gwoup travay sistèm transpòtasyon an la: 

http://www.newnybridge.com/documents/index.html. 

 

Ou kapab jwenn plis enfòmasyon sou pwogram sibvansyon USDOT TIGER la: http://www.dot.gov/tiger. 

